Удора» муниципальнöй районлöн администрацияса велöдан веськöдланін

«Глотово шöр школа» челядьöс велöдан муниципальнöй учреждение

В.И.Лыткинлöн 120 вося юбилейлы сиöм 
велöдчысьяслöн сочинение конкурс

«Мунöны» поэмаын вöр-ва серпасалöм
сочинение
Уджсö вöчысь: 

Матюшева Валерия, 

Глотовоса шöр школаын 

10-öд класса велöдчысь

Веськöдлысь:

Политова Анна Александровна, 

Глотовоса шöр школаын 

коми кыв да литература велöдысь.

Глотово сикт

2014 во
Ас гижöд
«Мунöны» поэмын вöр-ва серпасалöм
Уна ми аддзывлім шогъяс,

Жалитысь некод эз вöв…

М.Н.Лебедев

Медся повзьöдана кыв йöз кыв-ворын – тайö «Война», сійö вайö аскöдыс сöмын лёкторъяс: бöрдöм, шогсьöм, ліясьöм, доймалöм, кулöм и уна-уна мукöдтор. Миян странаным да Коми муным ас нэмö аддзылісны уна шог да печаль. И тайö вир кисьтöмыс оз помась весиг талун. Ми ставöн быд рыт видзöдам телевизор и кывзам Украинаын лоöмторъяс йылысь. А öд менам сэнi рöдня олö… И медым Му вылын олысь войтыр эз вунöдлавлыны бöрö колян кадсö, гижысьяс лöсьöдöны ас кывбуръяс поэмаяс, висьтъяс, повесьтъяс да романъяс.
Татшöм йöз пöвстын лоö и нималана да тöдчана коми гижысь – Василий Ильич Лыткин. Кутшöм нö коми морт оз тöд тайö авторсö! Быдöн лыддьывлісны сылысь сьöлöм вöрзьöдана кывбуръяс да мойдъяс. Мöд во став Республика пасьта кутасны пасйыны Илля Васьлысь 120 во чужан лунсянь тырöм. Тайö енбиа Мортлöн олöмыс вöлі и шудаöн и шудтöмöн öттшöтш, сійö аддзывліс, кыдзи заводитіс сöвмыны Коми республика, пуктіс ас пай коми литература сöвмöмö, финн-угор кыв да коми фольклор туялöмö и сэкжö, сійö лоис ковтöмöн ас страналы, лоис мыжаöн.., но вермис вуджны став сьöкыдыс пыр.
Öд ыджыд таланта Мортыс оз вермы бырны, сійö кольö ловъяöн ас гижöдъясын, кодъясöс лöсьöдіс миянлы, талунъя лыддьысьысьяслы.

Колян во ми тöдмасим Илля Васьлöн «Мунöны» поэмаöн. Тайö гижöдыс сэтшöма вöрзьöдіс менсьым сьöлöмöс аслас збыльторнас, стöчлуннас. Лыддян поэмасö да быттьö конофильм видзöдан: ловъя серпасъяс сідз и сувтöны син водзад. Да и кыдзи нö вермас лоны мöдарö, кор висьт подулын авторлöн казьтылöмъяс Гражданскöй война йылысь. Гашкö, та вöсна и артмис гижöдыс татшöм мöрччанаöн.
Кöть миян сиктын еджыдъяс да гöрдъяс костын ён тышъяс эз вöвны, век жö жаль сійö йöзöс, кодъяс усисны тайö кадö, öд вöйча öта-мöдныслы мунісны матысса йöз…

«Мунöны» поэмаын автор серпасалö оз сöмын йöзлысь майшасьöмсö, тöждсö, тыш, но и вöр-валысь кылöмъяс. Буретш вöр-ва серпасаланног вылын ме кöсъя сувтлыны ас гижöдын. Мыйла? Менам чайтöм серти, мортлысь кылöмъяс петкöдлыны кокниджык, а медым петкöдлыны кылöмсö ывлаыслысь, колö на торйöн мöвпыштны, кыдз тайöс вöчны. Таысь и петö торъя сьöкыдлун авторлöн. Меным лои интереснö видзöдлыны, кыдзи тайöс вöчис Илля Вась «Мунöны» поэмаын.
Гижöд заводитчö асыв серпасалöмсянь. Гижысь вöдитчö югыд рöмъясöн: «дзирдалан чужöмыс», «эзысьöн лöсталö», «кельдылöз шöвк рöма». Водз асыв серпасалiг Илля Вась тöдчöдö кытшалысь ывлаыслысь унзiльсö: «туй бокын узьöны пуяс, узьöны лым эшкын улын». Нинöм оз висьтав регыдъя шог лоöмторъяс йылысь. Поэмаса медводдза юкöнын эм сöмын öти визь, кöнi кылö кутшöмакö видзчысьöмыс: «Зумышöсь коз пуяс. Пом ни дор туйыслöн», но öтувъя серпасын тайö визьыслöн кылöмыс оз сидз сьöлöмö, öд гöгöр сэтшöм бур:
Шондiöй, пармаысь кай,

Сöдз зарни югöртö вай!

Поэмаса мöд юкöнын кыпыд сьöлöм кылöмыс водзö кыптö, ö асылыс вайö садьмöм:

Юргö тшöтш шондiлöн югöр,

Ворсö тшöтш енэжлöн лöзыс.

Кыланныд,ёртъясöй, кылад,

Кыдзикöн сьöд вöр тшöтш сьылö?

Илля Вась оз серпасав вöр-ва олöмсö йöз олöмысь торйöн. Мöдарö, коми войтырлöн оласног топыда йитчöма кытшалысь ывлакöд. Ывлаыс быттьö порысь тöдысь – унатор тöдö и унатор йылысь вермас вашкöдны-мойдны: «Дзор юра вöр пуыс важ, Комилысь тöдö шог-гаж».
Меным ёна кажитчö ветлöдлыны лызьöн тöвся вöртi, торйöн нин мичаöсь сэки лыска пуяс, кор на вылын öшалö лым. Менам Слöбöда гöгöр уна лыска пуыс. Илля Вась «Мунöны» поэмаын коймöд юкöнас тшöтш нимкодясьö лыска пуясöн:

Ыджыд аттьö В.Т.Чисталёвлы «Шог асыв» висьтысь. Менам,  XXI-öд нэмын олысь нывкалöн, эм позянлун тöдмавны ас Коми мулöн история йылысь художествоа литература пыр. Ме кöсъяс, мед некор сэсся став Му шар пасьтала оз кывны пуля ліян да снарядъяс усьöм шыяс. Кöсъя, мед сиктса йöзыс вермисны и водзö нимкодясьны асъя кыаöн да вöчны гортгöгöрса уджъяс. А шонді мед некор сэсся эз аддзыв шуштöм, эндöм, ловтöм сиктъяс, грездъяс, каръяс. И медым татшöмыс водзö эз ло, миянлы колö пöмнитны вир кисьтана вояс…
             «…Бара тэ сувтін мем син водзö,

сюрс öкмыссё дас öкмысöд воöй. Кенясьöм 

дойясыс сьöлöмлöн морöсысь воссисны 

бöр…»

В.Т.Чисталёв
